
uskal Herria, hedaduraz lurralde oso

handia ez izan arren, geografiari
dagokionez, oso aberatsa da, hau da,
dibertsitate biotopiko handia du. ltsasoa
dugu. Bizkaia, Gipuzkoa eta Lapurdi
eskualdeak bustitzen ditu; eta horrek
bakarrik aberastasun biologiko handia
eskaintzen digu. Gainera, faunari begira
0so garrantzitsuak diren heze guneak ditu.
Mendiak ere baditugu, neurri guztietako-
ak. Altuera xumekoak, ia lurralde guztie-
tan, eta kota ia alpinoak ere bai, Narrafoan
eta Zuberoan kasu. Paisaia honekin kon-
trastean, Araba eta Nafarroako lautada
zabalak eta estepa ia desertikoak,

Bardeak, Nafarroan bertan.

Aipatu beharrekoa da, gainera, Europako
iparraldetik Afrikara doazen edo alderan-
tzizko bidea egiten duten hegaztiek derri-
gor igaro behar izaten dutela Euskal
Herritik.

Honek guztiak aberastasun biologiko
handia dagoela esan nahi du, eta nahiz
eta ia gehiena aztertuta egon, gai inte-
resgarri hauek Euskal Herriko biztanleen-
gana iristeko baliabide erakargarririk ez
dago.

sertzeko inguruneko
eta zona infralitoraleko-
ak erakutsi nahi dira,
hau da, edonork meto-
do naturalen bidez bisi-
tatu eta esploratu di-
tzakeen ingurunekoak.
Beraz, ez dira aztertu-
ko itsaso zabalean edo
itsas hondo sakonetan
soilik bizi diren espe-

Lan honen helburua, hain zuzen ere,

horixe da: euskal faunaren zale direnei

ahalik eta egokien ilustratu eta dokumentatutako gida bat
eskaintzea, betiere fauna honen zati bat behar bezala eza-
gutu eta identifika dezaten. Hain justu, Dekapodoen taldea,
karramarro izen orokorraz ezagunago zaiguna.

Lanak bi zati ditu. Lehen zatian, Animalien Erreinuan deka-
podoen kokamendu sistematikoa deskribatzen da, taxono-
mia eta sailkapena. Bigarren zatian, berriz, geure inguruan
bizi diren eta talde hau osatzen duten espezie guztien des-
kribapena azaltzen da.

Lan honen helburua errekako eta kostako Dekapodoak
deskribatzea eta ilustratzea da. Kostari dagokionean, itsa-

zieak, baina bai ordea,
kosta inguruan agertzen diren espezie pelagikoak.
Oso arraroak diren espezieak ere ez ditugu aipatu; izan ere,
0s0 zailak baitira ikusten.
lldo honi jarraituz, deskribatuko ditugun espezieak behake-
ta pertsonaletatik aterata daude gehien bat, eta
Dekapodoen inguruan hainbatek (Zariquiey-k Alvarez-ek,
Bouvier-ek, Ingle-k,edo Miranda-k eginikoak kasu) eginiko
ikerketa espezifikoetatik, Alejo Romero Gimenezek euskal
kostaldeko krustazeoen gainean eginiko Lizentziatura
Tesian zehaztasun osoz ageri den bezala. Gainera, beste
argitalpen batzuk ere aztertu dira, esaterako, Lurralde, iker-
keta eta espazio, eta baita krustazeoi buruzko beste gida
batzuk ere (aipagarrienak Lucia
Falciairena eta Roberto Minervinirena).
Aurrerago ere aipatuko dugun arren,
sistematikari dagokionean esan beharra
dago Bouvierrek 1940an erabilitakotik
Zariquiey Alvarezek 1968an garatuta-
koa hartu dudala ardatz gisara. Hala
ere, berrikuspen sistematiko berrienak
jarraituz (Smaldonena, 1979; Inglerena,
1980; edo Lewhinson eta Holthuisena,
1986) aldaketa batzuk sartu dira. Era
berean, supersekzio eta sekzio termino-
en ordez, subordena eta superfamilia
erabili ditut, 1958ko Zoologia Kodetik
hurbilago daudelako.

ARGIBIDE OROKORRAK §

ABimaIia-talde bat egoki deskri-
atu eta aztertzeko, karramarro
izenez ezagutzen ditugun dekapo-
doak kasu honetan, oinarrizko sail-
kapenera jo eta animalien erreinuan
dagokien lekuan zehatz-mehatz
kokatu behar dira.

Animalien erreinua sailkatzea lan
konplexua, korapilatsua eta eztabai-
datsua da. Hain zuzen ere, gai
honen inguruan orain arte argitara-
tutako lanak alderatzen baditugu,
desberdintasunak  nabarmenak
dira, nahiz eta funtsezkoak ez izan.
Lan hau gauzatzeko, gehienek
onartzen dituzten baieztapenetan
oinarritu naiz, nahiz eta beste argi-
tarapen batzuekin alderatuz gero, egongo den
zenbait desberdintasun taxonomiko.

Dekapodoak Arthropodoa edo artropodo izena
duen filum edo motakoak dira.

Artropodoena da animalien erreinuko filum han-
diena eta mota honetako gainerakoetan bezalaxe,
bere ezaugarriak ez dira oso zehatzak, orokorrak
baizik. Dena den, artropodoen gorputza zatitan
banatuta dago nabarmen, eta, oro har, gorputz
simetrikoa dute. Gainazal edo kutikula zurrun edo
malgu batez estalia dute gorputza eta horrexek
osatzen du animaliaren kanpoaldeko eskeletoa.
Gorputzeko segmentu batzuek luzakinak dituzte,
hala nola, hankak, hegoak, antenak, etab. Binaka
doazen luzakin hauek gorputz-ardatzarekiko sime-
trikoak dira. Arrautza bidez ugaltzen dira.
Artropodoak hamahiru klasetan banatzen dira:
Crustacea, Nerostomata, Arachnida,

Diplura, Protura, Thysanura eta Insecta.

A

Onychophora,
Pauropoda, Diplopoda, Chilopoda, Symphila, Collembola,

Krustazeoek, edo Crustacea klasekoek, Dekapodoak har-
tzen dituzte bere multzoan, eta batez ere uretako animaliak
dira. Zakatzen bidez hartzen dute arnasa. Bere gorputzak
hiru zati ditu: burua, toraxa eta sabela.
Askotan buruak eta toraxak bat egiten dute,
eta zati horri zefalotoraxa deritzo. Buruan bi
antena pare eta hiru pare aho-luzakin dituz-
te. Horietako asko bifidoak dira.
Krustazeoen klaseak zortzi azpiklase ditu:
Cephalocardia, Branchiopoda, Ostracoda,
Copepodoa, Mystacocardia, Branchiura,
Cirripeda eta Malacostracea.
Malokostrazeoak dira krustazeorik garatue-
nak. Bere segmentu kopurua egonkorra da,
eta denek dute burua eta toraxa bat eginda.
Gorputza kitinazko oskolez estalia dute, eta
hau gehienetan gogor kaltzifikatuta egoten
da.

Lau ordenatan banatzen dira:
Dekapodoak, Estomatopodoak, Anfipodoak
eta Isopodoak.

DEKAPODOAK

Dekapodoek karramarro izenez
ezagutzen dugun ordena osa-
tzen dute, eta itsasoko nahiz ibaiko
karramarroak biltzen dira sail hone-
tan.

Ibaiko edo itsasoko karramarroez
dihardugunean, animalia hauek itsa-
soko uretan edo ibaian bizi direla ez
da zalantzan jartzen. Hala ere, zen-
bait espeziek ia bere bizimodu osoa
lurrean egiten dute, eta ez dira ure-
tara hurbildu ere egiten, erruteko ez
bada. Kasu honetan arrautzak ure-
tan eklosionatzen dira, eta animalia jaioberriek
bere bizitzako lehen aroak uretan bertan igaro-
tzen dituzte. Gero, heltzen direnean, uretatik
alde egiten dute.

Dekapodoen artean, bere familiak eta espezieak
sailkatzeko orduan, berriz ere arazoak sortzen
dira. Zenbaitek ordena bi azpiordenatan bana-
tzen du: Makrura, edo isats luzeko karramarro-
ak, batetik, eta Brachyura edo isats motzak, bes-
tetik.

Sailkapen honek arazoak eta kontraesanak
dauzkan arren, guk ez ditugu hauek aipatuko,
baina joera berrienei jarraituz, Zariquiey
Alvarezek proposatzen duen sailkapena hartuko
dugu eredu, baina lanaren Sarrerako azken
paragrafoan aipatzen diren zehaztasunak eta
eguneratzeak eginez.

Beraz, dekapodoak bi subordenatan banatuko
genituzke: Natantia edo karramarro igerilariak batetik, eta,
Reptantia edo karramarro ibiltariak, bestetik. Halaber,
Reptantia beste hiru taldetan banatuko dugu, Makrura,
Anomura eta Brachyura taldeetan.

Natantia subordenakoek alde batera konprimatua dute
gorputza. Sabelalde luzea eta dezente garatutako bost

pare pleopodo izaten dituzte, eta horiei esker egiten dute
igeri. Reptantia subordenakoek, berriz, bizkar eta sabelal-
de ingurua dute konprimatua eta pleopadoak ez dituzte
igeri egin ahal izateko bezainbeste garatuta.

Reptantia subordenaren barruan, Makruraen ezaugarri
nagusia sabelalde garatu eta gihartsua izatea da.
Sabelaldearen bukaeran hegatsak dituzte, eta hauei era-
ginez ibil daitezke atzeraka. Zefalotorax gogorra eta
luzea dute, gainera. Subordena honetakoak dira
ibaiko karramarroak, otarrainak, abakandoak, etab.
Anomuroek, bere sabelaldea garatua izan arren,
zefalotoraxari itsatsita dute, edo karramarro ermi-
tauek bezala, kanpoko eskeleto tinkorik gabea. Hori
dela eta, oskol batek babesten ditu, gehienean,
barraskilo oskol batek.

Brakiuroek, bestalde, zefalotorax obalatua eta lau
samarra dute. Bere sabelaldea laua da, gutxi gara-
tua eta zefalotoraxari itsatsia. Hauei benetako
karramarro deritze, eta, beste batzuen artean, txan-
gurroa eta nekora dira subordena honetakoak.
Jarraian Makruro eta Brakiuroen ezaugarri morfolo-
gikoak azaltzen dira. Gainerako espezieen ezauga-
rriak ere lehen hauen antzekoak dira.

MAKRUROAK

Kanpoko aldeari dagokion deskripzioa:

Hiru zati nabarmen dituzte: zefalotorax edo
pereoiona, sabelaldea eta luzakinak.
Zefalotoraxa 14 segmentuz osatuta dago, eta
oskol gogor, kitinadun eta karedun batek
estaltzen du. Tenperatura altuan azkar desegi-
ten diren pigmentuak ditu oskol honek; gorria-
rekin, ordea, ez da hori gertatzen. Hain zuzen
ere, horrexegatik dira gorrixkak, jateko egosten
ditugunean. Zefalotoraxaren bukaeran luzakin
zorrotz bat dute, hau da, errostroa, eta bere
oinarrian daude begi pedunkulatuak.
Sabelaldea sei eraztun artikulatuz osatuta
dago eta malgua da bere osotasunean. Honen
bukaeran, teltson segmentua dago, atzealdeko
segmentua, eta gune horren sabelaldean has-
ten da uzkiaren irekigunea.

Luzakinak hiru taldetan banatzen dira: luzakin
zefalikoak, torazikoak eta sabelaldekoak.
Hona hemen luzakin zefalikoak: Bi begi;
Antenula pare bat; Antena pare bat;
Masailezur pare bat; Bi pare maxila.

Luzakin torazikoak honako hauek dira: Hiru
pare maxila-hanka;Bost pare lokomozio-hanka
Sabelaldeko luzakinak:

Sei pare luzakinek osatzen dute talde hau.
Lehen bi pareek organo kopulatzailea osatzen
dute arraren kasuan. Seigarren eraztuna,

NATANTIA

DESKRIPZIOA

berriz, laua da eta igeri-hegats gisakoa osatzen du.
Teltsonak ez du eraztunik eta seigarren eraztuneko
azken luzakin parearekin batera, lauak diren luzakin
horiekin batera, isats-hegats indartsua osatzen du.
Barne deskripzioa:

Karramarro makruro baten barne-azterketa xehe batek
ondoko datu hauen berri ematen digu:
Zefalotoraxaren aurreko aldean urdaila dago, tamaina
handikoa eta pieza murtxikatzaile edo errota gastriko
batez osatua. Horman gastrolito izeneko bi masa kare-
dun daude. Mudaren ondoren oskola birsortzeko era-
biltzen dira, erreserba gisa.

Urdailaren atzeko aldean oskola dago, eta bertatik ate-
ratzen dira hiru arteria nagusiak. Arteria oftalmikoa,
aurreko aldea zeharkatzen duena, eta sabelaldeko
goiko eta beheko arteriak, atzeko aldea zeharkatzen
dutenak.

Bihotzaren alde banatan gibela dago, eta gibelaren
atzean, berriz, sexu-organoak. Hauek bi tututan dute
bukaera, bosgarren lokomozio-hanka parearen oina-
rrian, arren kasuan, eta, hirugarren hanka parearen
oinarrian, emea izanez gero.

Zakatz-arnasketa dute, eta hemezortzi zakatz dituzte
lau ilaratan banatuta. Luzakinen oinarrian dute iturbu-
rua zakatzek eta zakatz-ganbararaino iristen dira.
Nerbio-sistema sabel-katea batek eta hamabi pare
gongoil nerbiosok osatzen dute.

EUSKAL HERRIKO

BRAKIUROAK

Kanpoko aldeari dagokion deskripzioa:

akruroek bezalaxe, brakiuroek ere hiru zati nabarmen

dituzte: zefalotoraxa, sabelaldea eta luzakinak.
Zefalotoraxak 14 segmentu ditu eta oskol kitinadun eta
karedun batez osatuta dago. Bere itxura oboidea edo pen-
tagonala da, gutxi gorabehera. Aurrealdean begi pedunku-
latuak ditu.
Sabelaldea, erdiatrofiatua, zefalotoraxaren azpian bilduta
dago. Arraren sabelaldea triangeluarra da, eta nolabait sol-
datutako sei eraztunek osatzen dute. Lehen bi eraztunak
eta seigarrena independenteak dira, eta hirugarrena, lau-
garrena eta bosgarrena, berriz, bat eginda daude. Bestalde,
emearen sabelaldea biribildua da eta bere eraztun guztiak
dira independenteak.
Bai arraren eta bai emearen sabelaldeak teltson zatian du
bukaera. Azken zati honen barrualdera iristen da uzkia.
Luzakinak bi taldetan banatzen dira: batetik luzakin zefalo-
torazikoak daude, eta, bestetik, sabelaldeko luzakinak.
Hona hemen luzakin zefalotorazikoak: Bi begi; Antenula
pare bat; Antena pare bat; Masailezur pare bat; Maxila pare
bat; Hiru pare maxila-hanka; Bost pare lokomozio-hanka
Sabelaldeko luzakinak honako hauek dira:
Arrek zerrendako lehen bi luzakin pareak dituzte, eta fun-
tzio kopulatzailea dute. Emeek lau luzakin pare dituzte eta
zeta kitinadunez josita daude. Errunaldiaren ondoren arrau-
tzei eusteko balio dute.
Barne-deskripzioa:
Organoen antolamendua makruroen antzekoa da. Barruko
aldean sabelaldea dago, eta honen atzean bihotza eta sexu-
organoak. Hauek bosgarren lokomozio-hanka parearen oina-
man dauden bi tututara iristen dira, arren kasuan. Emeen
kasuan, berriz, sabelaldeak estaltzen duen gunearen erdial-
dean kokatzen dira bi tutuak.
Urdailaren alde banatan tamaina handia duen hepatopankre-

OTARRAINXKA

(PENAEUS KERATHURUS)

Gehienez ere 25 zentimetro neurtzen du, eta emeak
pixka bat txikiagoak izaten dira. Lehen hanka parea
arantza-lerroz estalia dute. Arrosa antzeko gorputza du,
orban arre-gorrixkekin. 150 metrora arteko itsaso hondo
hondartsuan bizi da, eta egunez bertan ezkutatzen da.
Udaberrian eta udan ugaltzen da eta kolore iluneko
arrautzak erruten ditu. Arrautza horiek bederatzi hilabe-
te emeak bere gorputzari itsatsita ibiltzen ditu, horixe
baita inkubazio-aldia. Eklosioaren bidez, larba pelagiko-
ak sortzen dira. Hazte fasearen lehen zatian muda bat
baino gehiago izaten du. Oso astiro hazten da eta sexu-
heldutasuna gutxi gorabehera bost urterekin lortzen du.
Zizare, krustazeo eta gisa honetako animalia txikiak
janez elikatzen da.

REPTANTIA
(brakiuroak)

KANPOKO
DESKRIPZIOA

asa dago.

Bihotzetik hiru arteria ateratzen dira. Horietako batek aurrera-
ko bidea hartzen du, besteak atzerakoa, eta hirugarrenak,
berriz, sabelaldea zeharkatzen du goitik behera.

Azkenik, nerbio-sistema ere makruroen oso antzekoa da,
nahiz eta gongoil-kopurua kontzentratuago egon.
Sabelaldeko gongoila nabarmentzen da besteetatik.
Jarraian, Natantia azpi-ordenako espezie baten eta Reptatia
subordeneko bi espezien (bata, Macruros eta bestea,
Braquiuros) kanpoko atalak deskribatzen eta izendatzen
dituzten hiru lamina aurkezten dira.

LUZERA: 210 MM,

DESBERDINAK

PALAEMON SERRATUS

IZKIRA MARRADUNA

(LYSMATA SETICAUDATA)

spezie honek gehienez ere 6 zen-

timetro neurtzen du. Bere kolore
arrosak bereizten du beste espeziee-
tatik, baita itxura lodikoteko gorputza
zeharkatzen duten goitik beherako
kolore gorriko marrek ere. Horrexe-
gatik da berezia. Maiatzetik irailera
arteko denbora tartean ugaltzen da
eta hondo harritsuetan bizi da.
Posidoniako errizometan ere aurki
dezakegu, 15 metrora arteko sakone-
ran. Orain arteko beste espezieen an-
tzera, partikula begetal eta hondakin
organikoez elikatzen da.

LUZERA: 67 MM.

e

PALAEMON ELEGANS

PALAEMON SERRATUS

LYSMATA SETICAUDATA

KRANTXIREN IZKIRA

(THORALUS CRANCHII)

spezie  honek

luzeraz gehienez
15 mm neurtzen du.
Oskola erabat leuna
da errostroa eta albo
bakoitzean dituen
arantza antenalak
izan ezik. Antzekoak
diren beste espezie-

EMEA ARRAUTZEKIN

etatik bereizten du
mugitzeko erabiltzen
duen bigarren hanka parea lehena
baino luzeagoa eta meheagoa izateak
eta bere karpopodioa 6 segmentutan
banatuta egoteak. Erdi-gardena da eta
gorputz osoan barrena barreiatuta kolo-
re anitzeko kromatoforak dauzka.
Batzuetan arrea edo gorria izaten da,
eta beste batzuetan bere gorputz eta

hankak zeharkatzen dituen marra gorrixka izaten du.
Posidonia eta Zosterako larreetan bizi da eta anemonen

LUZERA: 15 MM.

garroetan aurkitu izan da. Hain txikia izanik, harrapatu
gabe behatzeko zaila da. Martxoa eta urria artean ugal-
tzen da.

EUSKAL HERRIKO

HAGINAKO IZKIRA BERDEA

(ALPHEUS DENTIPES)

Hurrengoaren antzeko krustazeoa. 2
zentimetrotik 2,5 zentimetrora arte-
ko luzera du gehienez. Espezie hau ere
bere lehen hanka pareak bereizten du
beste dekapodoetatik, oso handiak baiti-
ra. Muturreko segmentuak, berriz, oso
motzak ditu. Gainera, haginetako bat
bestea baino askozaz handiagoa du.
Berdexka da, eta orban gorri biziak ditu.

LARANJA

(ALPHEUS MACROCHELES)

Kostako krustazeo txikia da, gehienez
ere 3 zentimetro neurtzen duena.
Gainerako dekapodoekin alderatuz,
espezie honen lehen hanka parea
nabarmena da, oso handia baita hanka
pare hau, neurritik ateratzen dena.
Muturreko segmentuak, berriz, oso mo-
tzak ditu. Horrezaz gain, haginetako bat
bestea baino askozaz handiagoa du.

7§3§

Kostaldean bizi da, itsasoaren hondo
hondartsu eta harritsuetan, 5 metrotik
10era arteko sakoneran; alga, itsas
fanerogametako errizoma eta harri-
barrunbeen artean. Apiriletik iraila bitar-
te ugaltzen da.

HAGINAKO IZKIRA

Errostrorik ez duela esan
liteke, oso txikia baita.
Gardena da, eta kelipedo-
ak eta toraxa laranjatuak
ditu. Haginik handiena,
berriz, laranja da eta
honek zurixkak ditu pun-
tak. Kostan bizi da, 5 m-tik
10era bitarteko sakoneran,
alga, itsaso fanerogameta-
ko errizoma eta itsas hon-
doko harri barrunbeen
artean. Apiriletik irailera
bitartean ugaltzen da.

IZKIRA ARRUNTA

(PALAEMON ELEGANS)

Aurreko espezieen antzekoa da, baina
gardena izateak bereizten du orain
artekoetatik. Oskolean marra beltz edo oso
ilunak ditu, baita sabelaldean ere.
Errostroa zabala, zuzena, kurbarik gabea
eta hortzez josia du. Goian 8 edo 9 hortz
ditu eta behean 4. Haginak urdinxkak ditu
eta hanken artikulazioak edo pereiopodo-
ak, berriz, hori bizi eta urdin ilun koloreko-
ak. Gehienez 6 zentimetro neurtzen du eta
apiriletik maiatzera arteko tartean ugaltzen
da. Itsasertzean bertan bizi da, zentimetro
gutxiko sakoneran, eta betiere harri artean.

" HANKA
| DESBERDINAK

PALAEMON SERRATUS

I1ZKIRA URDINA

(ATHANAS NITESCENS)

Oso tamaina txikiko krustazeoa, 2
zentimetroko luzera ez du gaindi-
tzen. Errostroa ederki garatua du, trian-
geluarra. Teltsonak punta biribila du,
zurda askorekin. Berde-urdina edo
gorrixka izaten da, eta askotan gorputz
osoa zeharkatzen duen lerro zuri edo

garden bat izaten du, kromatoforo
gorriekin. Apiriletik irailera bitarte
ugaltzen da. Oso sakonera handia ez
duten guneetan bizi da, fanerogamo
artean.

EUSKAL HERRIKO

IZKIRA GORRIA

(PALAEMON SERRATUS)

meek gehienez 10

zentimetro neurtzen
dute eta arrak txikixeago-
ak izaten dira. Gorputza
zeharrargia dute, eta
marra gorrixka eta arres-
ka ilunak ageri zaizkie.
Zefalotorax inguruan oke-
rrak, eta sabelaldean,
zeharkakoak.  Gorputz
osoan kromatoforo gorrix-
ka dezente ditu. bere
errostroa, eskafozeritoa
baino luzeagoa eta
goranzko jarreran, hor-
tzek estaltzen dute hein
batean. Goialdean 7 hortz
ditu, behean, berriz, 5.
Hanketan kolore gorri,
hori eta urdina du.
Itsasertzeko hondo harri-
tsuetan, badietan eta ibai
ahoetan bizi da; alga
asko egoten den ingu-
ruan izaten da gehien.
Urtean bi errunaldi izaten
ditu, edozein unetan, eta 2
errunaldi bakoitzean ge- S
hienez ere 2.500 arrautza
jartzen ditu. Urtebete bete
arte larba pelagiko izaten
da, eta hortik aurrera hel-
tzen da sexualki. Gaueko
animalia da, egunez hon-
darretan ezkutatuta ego-
ten baita. ltsas alga eta
animalia txikiak janez bizi
da.

HANKA
DESBERDINAK

LUZERA: 100 MM.

PALAEMON SERRATUS

PALAEMOCN ELEGANS

IZKIRA GARDENA

(PERICLIMENES SCRIPTUS) To———

spezie hau bere erabateko gar- A

dentasunagatik bereizten da.
Hala ere, bioleta koloreko orbanak
eta krematoforoak dituenez, ikuste-
ko aukera ematen du. Gainontzeko U
paleomonidoen itxura du. Batez ere
anemonen tentakuluen artean bizi

da eta oso zaila izaten da lokaliza- ANIMALIA HILIK

tzea. 20 metro sakon bitartean

i

LUZERA: 29 MM.

ditu.

aurki daiteke eta arrautzak apiriletik azarora erruten

IZKIRA ZURIA

(CRANGON CRANGON)

nimalia honek gehienez 8 zenti-

metro neurtzen du. Gorputza
zeharrargia du, grisaxka nolabait,
orban ilunekin. Errostroak luzakinik
ez izateak bereizten du izkiraren-
gandik. Kosta inguruan bizi da,
hondo hondartsu eta lohitsuetan; 20
metrora arteko sakoneran, gehiago
ez. Ibai ahoetan ugariago dira.
Bizpahiru errunaldi izaten ditu, otsai-

letik ekainera bitartean, eta erru-
naldiko 13.000 arrautza jartzen
ditu gehienez. Larba zentimetro
bateko neurrira iritsi arte pelagi-
koa da. Hermafroditak dira, eta
bizitzako lehen aldian arrak badira
ere, bigarren aldian eme bihurtzen
dira. Bere bizialdiak batez beste
lau urte irauten du. Hondarretan
ezkutatzeko ohitura du eta bere
elikagai nagusia materia organi-
koa da, geroz eta gutxiago dagoe-
na, eta beste animaliatxo plantoni-
ko batzuk janez ere elikatzen da.

Z1GALA

(NEPHROPS NORVEGICUS)

5 zentimetro neurtzen du eta

emeak pixka bat txikiagoak iza-
ten dira. Lehen hanka parea aran-
tza-lerroz osatua dago. Gorputza
arrosa kolorekoa du, zati gorri bizi-
bizirekin. Antenak ere gorriak ditu.
250 metrora arteko sakoneran bizi
da, itsaso hondo hondartsuan, eta,
hain zuzen ere, bertan ezkutatzen

LUZERA: 240 MM.

da egunez. Errunaldia uztailetik
otsailera arteko epean izaten du eta
urdin-berde biziko 4.000 bat arrautza
erruten ditu. Arrautza hauek 9 hilabe-
N5 tez eramaten ditu emeak, horixe
baita inkubazio-denbora. Eklosioaren
ondorioz, larba pelagikoak sortzen
dira. Oso astiro hazten dira eta 5
urterekin lortzen dute sexu-helduta-
suna. Harrapakin txikiez elikatzen
dira, esate baterako, zizareez.

Al
Phe

PADARRA

(CLIBANARIUS ERYTHROPUS)

spezie honen ezaugarria, beste ermitau karra-

marroena bezala, zera da: kare-babesik gabeko
abdomena babesteko itsas barraskiloen maskor
hutsetan bizi dela. Zefalotorax-aren luzera, gehie-
nez ere, 15 mm-koa da. Begi-txorten, antena eta
antenulen gorri bizia aipatu beharra dago.
Kelipedoek kolore urdinxka dute eta hankak, batik
bat puntak, marra gorri eta urdinez zeharkatuta ditu.
Oso ohikoa da itsasertzeko harkaitzetan, eta maia-
tza eta abuztua bitartean ugaltzen da
Luzera: 15 mm.

GOITIK

LUZERA (ZEFALOTORAX) : 15 MM.

BEHETIK

MISERA

(HOMARUS GAMMARUS)

ehienez ere 70 zentimetroko

luzera du, baina oso gutxitan
izaten da 40 zentimetro baino han-
diagoa. Oskola leuna du, eta ez du
ia batere ilerik. Urdin kolore bizikoa
izaten da, eta orban zuri eta horix-
ka asko izaten ditu. Antenak,
berriz, gorri kolorekoak ditu. Oro
har, itsaso hondo harritsuetan bizi
da, 50 metrora arteko sakoneran.
Oso ur gazitan bizi da, eta 5 gra-
dutik 20 gradura arteko tenperatu-
ra-tartea behar du bizitzeko.
Errunaldia urte osoan izaten du eta
5.000tik 40.000ra arteko arrautza
kopurua jartzen du. Arrautza
hauek, gehienera ere, 12 hilabete
behar izaten dute eklosionatzeko.
Beste hainbat dekapodoren antze-
ra, hiru aldaketa-aro izan ondoren
hondoan finkatzen dira, eta sexu-
heldutasuna 6 urterekin lortzen
dute. Animalia sedentarioa da eta
ez du inolako migraziorik egiten.
Ornogabeez eta sarraskiz elika-
tzen da, eta baita bera baino txikia-
goak diren espezie bereko anima-
liez ere.

EZKERREKO
HAGINA

LUZERA:
60 CM.

HOMARUS GAMMARUS

ESKUINEKO
HAGINA

KARRAMARROAK

OTARRAINA

(PALINURUS ELEPHAS)

ro har, gehienez 50 zenti-

metro neurtzen du, 60
zentimetroko luzera behintzat
ez du gainditzen. Bere oskola
hainbat arantzak estaltzen du.
Gorri-morexka izaten da, eta
batzuk kolore biziagoa dute
besteek baino. Dena den,
hainbat orban zuri eta hori guz-
tiek izaten dituzte. Antenak oso
garatuak ditu, zurda gogorrekin
eta lerrotan koloreztatuta. Bere
bizilekurik maiteena itsaso
hondo harritsua da, eta 100
metrora arteko sakoneran bizi
daiteke. Migrazio egonkorrak
egin ohi ditu, eta, hori dela
bide, neguan ur sakonagoeta-
ra alde egiten du. Errunaldia
abuztutik martxora arteko tar-
tean izaten du, eta 2000tik
3000ra arteko arrautza kopu-
rua erruten du. Arrosa kolore-
koak dira arrautzak eta emeak
bere sabel azpian eramaten
ditu 8 edo 9 hilabetez. Hauek
hasieran larba izaten dira eta
bere neurria 2 zentimetrokoa
da gutxi gorabehera. Hondoan
finkatzen dira. Dekapodo
hauen elikagai nagusia molus-
kuak dira.

SANTIO HANDIA

(SCYLLARUS ARCTUS)

rustazeo honen tamaina

handiena 8 zentimetrotik
10era bitartekoa da. Bere itxu-
rak beste euskal espezie ba-
tzuetatik bereizten du. Oskole-
an tuberkulu txikiz osatutako
hiru lerro ikus daitezke nabar-
men. Emeek azken hanka
parea haginez josia izaten dute.
Kanpoko antenen azken giltzar-
tea horzduna dute, azkenaurre-
koa, berriz, triangeluarra. ltsaso
hondo hondartsuetan bizi da,
40 metrora arteko sakoneran.
Otsailetik apirilera eta uztailetik
irailera ugaltzen da. Ugaria da.
Luzera: 120 mm.

LUZERA: 120 MM.

ITSASOKO SATORRA

(CALLIANASSA TYRRHENA)

spezie honek gehienez 7 cm-ko luzera izaten

du. Upogebiako espezieak bezala, errekako
karramarroaren antza du, baina bere formak askoz
ere delikatu eta hauskorragoak dira. Upogebia
Pusillarekin duen ezberdintasuna honetan datza:
ez duela errostrorik eta lehen hanka parea tamai-
na eta formari dagokionean desberdinak dituela.
Txuriska da eta orban arrosak edo urdinxkak ditu,
eta gris-berdexka ere izan daiteke. Harearen
azpian bizi da, metro inguruko sakontasunean.

MOMORROA

(UPOGEBIA PUSILLA)

rustazeo hau erraz identifika daiteke, ibaiko

karramarroen antz handia baitu. Beste
Upogebia batzuen aldean, hagin-arkua zabala du
eta oso ongi zehaztua. Dena den, beste ezaugarri
batzuek ere desberdintzen dute. Neurriari dago-
kionez, 5 edo 6 zentimetroko luzera du, eta kolo-
rea, berriz, arre berde argia. Ekainetik abuztura
arteko tartean ugaltzen da. Sakonera gutxiko
itsaso hondo hondartsu eta lohitsuetan nahiko
ugaria da.

LUZERA: 67 MM.

HAGINA

HAGINA

GALATEA GORRIA

(GALATHEA STRIGOSA)

ehienez 15 zentimetroko

luzera du. Arre gorrixka da,
eta bizkarraldean urdin biziko
marrazkiak ditu. Hanka puntek,
berriz, kolore gorri bizia dute eta
ilez josita izaten ditu. Sabelaldea
gorputzari atxikita du, eta azken
hanka parea, txiki eta ahula,
ezkutatzen du. Kosta inguruan
bizi da, sakonera gutxiko itsaso
hondo arrokatsuetan. Harri lauen
azpian ezkutatzeko ohitura du.
Bere ziklo biologikoa gainerako
krustazeoen antzekoa da, larbak
beste kasuetan bezain argi
nabarmentzen ez badira ere.
Izan ere, ez dira milimetrora ere
iristen. Buztankadak direla medio
egiten du igeri, nahiz eta ihes egi-
tea baino nahiago duen ezkuta-
tzea. Abendutik abuztura bitarte
ugaltzen da. Haragi pusketak
jateko ohitura badu ere, batez ere
animalia-materiaren partikulez
elikatzen da.

GALATHEA
SQUAMIFERA

=
L3

/

LUZERA HAGIN-TELTSON: 170 MM.

ere ahaide den

kolore askota-
riko galatea baino
txikiagoa da, eta
bere zefalotoraxak
3 zentimetrotik 4ra
arteko luzera du.
Gainera, kolore
uniforme samarre-
koa da, arre berde
iluna. Beraz, ez du
kolore askotariko
galateak duen itxu-
ra ikusgarri hori,
koloreari dagokio-
nez. Orban hori
arre isolatuak ditu,
eta kolore bereko
eraztun ez o0so
nabarmenak.
Gainerako ezau-
garriak, morfolo-
giari eta ziklo biolo-
gikoari dagokio-
nez, galatea go-
rriaren berberak
dira. Azarotik
maiatzera du
ugaltzeko denbo-
ra. Bestalde, sako-
nera gutxiko itsaso
hondoetan asko
egoten dira, harri
eta zirrikitu arro-
katsuetan.

GALATHEA
STRIGOSA

GALATEA BELTZA

(GALATHEA SQUAMIFERA)

PORTZELANA ILLEDUNA

(PORCELANA PLATYCHELES)

Tamaina txikiko karramarroa da. Bere zefalotoraxa
ez da 1,5 zentimetro baino zabalagoa, eta haginak,
bere gorputzeko neurriarekin alderatuz, neurriz kanpo-
koak dira; zabalak, lauak eta ilez josiak. Harri azpian
edo haitzen arrailduretan bizi da, hauei itsatsita, nola-
bait esateko. Fauna plantonikoaz elikatzen da, eta,
horretarako, maxilipedoen luzakin flageliformeak mugi-
tuz, ur korrontea sor-
tarazten du; gisa ho-
netan elikagaia aho-
raino eramateko. Mo-
lestatzen bazaio,
atzeraka eginez egi-
ten du ihes, bera
babesten duen harri
ingurura. Dena den,
igeri egiteko gauza
ere bada. Apiriletik
iraila bitartean ugal-
tzen da. Bazter guztie-
tan ikusten da espezie
hau.

LUZERA: 15 MM.

PORTZELANA

(PISIDIA LONGICORNIS)

Oso karramarro txikia da, eta bere zefalotoraxa gehienez
ere 5 milimetrotik 7 milimetrora artekoa da. Gorputzaren
aldean, oso hagin handiak ditu, portzelana ilunarenak baino
luzeagoak eta argalagoak. Portzelana ilunak ez bezala, ilerik
gabeko gorputza du. Antena luzexkak ditu eta bere azken
hanka parea organo apaingarri bihurtzen da. Ezaugarri hauek
bereizten dute gainerako brakiuro edo betiko karramarroeta-
tik. Otsailetik apirilera eta uztailetik irailera bitarte ugaltzen da.

EUSKAL HERRIKO

KASKADUN
KARRAMARROA

(CORYSTES CASSIVELAUNUS)

ere oskola handiagoa da luzeran zaba-

leran baino. Gehienez ere 4 zentimetro
neurtzen du. Zefalotoraxaren erdigunean bi
arantza nabarmen ditu eta antena luzeak.
Bestalde, arrek emeek baino garatuagoa
dute lehen hanka parea. Koloreari dagokio-
nez, malba argia edo arre gorrixka izaten da
espezie hau. Otsailetik apirilera bitarte jar-
tzen ditu arrautzak eta itsaso hondo hon-
dartsuetan bizi da, landarediaren tartean;
10 metrotik 20 metrora bitarteko sakone-

BUIA

(CANCER PAGURUS)

ro har, oskolak 20 zenti-

metro neurtzen du gehie-
nez. Oso gutxitan iristen da
30 zentimetrora eta erabat
leuna da. Hankak ilez josita
ditu, lehen hanka parea izan
ezik. Sabelaldea gorputzaren
azpian bilduta du eta arren
kasuan puntaduna bada ere,
emeek sabelalde biribildua
dute. Haginen puntak beltzak
dira, eta gorputzaren goiko
aldea, berriz, arrea. Gainera-
ko gorputz zatiak horixkak
ditu. Itsaso hondo harritsu eta
hondartsuetan bizi da, kosta-
tik gertu. Sedentarioa da.
2.900.000 arrautza errun di-
tzake urte osoan, laranja
kolorekoak. Emeak garraiat-
zen ditu arrautzak harik eta
eklosionatu arte. Milimetro
batera iristen ez diren larba
pelagikoak sortzen dira, eklo-
sioaren ondorioz. Mudak bere
bizitzako lehen aroan azkar
gertatzen dira, eta, garapen
maila jakin batera heltzen
denean, urtean behin muda-
tzen da. 7 urterekin iristen da
sexu-heldutasunera eta 20
urtera arteko bizia du. Arrain
hilez elikatzen da.

EUSKAL HERRIKO

EH 143 z«.



EUSKAL HERRIKO

EH 143 z«.

EUSKAI. %22 62@ a

KARRAMARRO

TXIKIA

(PIRIMELA DENTICULATA)

skol hexagonala du, eta erros-

troan 3 gingil edo arantza ditu.
Bere saihetsean 4 edo 5 hortz ditu,
nabarmen. 21x25 milimetroko neu-
rria du. Oskolaren kolorea aldakorra
da, berdexka izatetik purpura-kolore-
koa izateraino, orban nabar edo
zuriekin. Espezie ezaguna da, eta
hondarretan ezkutatuta edo Posido-
nia hosto tartean bizi da, kosta
osoan. Martxo eta apirila artean
errun ohi ditu arrautzak, eta bere
ezaugarri nagusia heldutasunera
aldaketa metamorfiko gabe iristea
da.

LUZERA-ZABALERA: 22-25 MM.

GONEPLAXA

(GONEPLAX RHOMBOIDES)

rustazeo honen oskola

trapezoidala da, eta
bere lehen hanka parearen
luzera ere nabarmentzeko
modukoa da; arren ka-
suan, batik bat. Gorputza-
ren goiko aldea gorrixka
du, eta sabelaldea, berriz,
hori-laranja. Zefalotoraxa-
ren gehieneko zabalera 4
zentimetrokoa da. Kelen
gune finkoan duen orban
beltza bere ezaugarria da,
baita begietako pedunku-
luen luzera ere. Martxotik
maiatzera bitarte jartzen
ditu arrautzak emeak. 500
metrora arteko sakonera
duten itsaso hondo hon-
dartsu eta lohitsuetan bizi
da, eta bertan ezkutatzeko
joera du.

ZAPATARI BELTZA

(PACHYGRAPSUS MARMORATUS)

Espezie honen luzera oso
gutxitan izaten da 7 zenti-
metro baino gehiagokoa.
Gorputza laua du, lau ange-
luarra eta kolore ilunekoa.
Arina da, oso azkar mugitzen
da. Kostan bertan bizi da,
urautsien gunean, sakonera
txikian. Euskal Herrian mota
honetako karramarroak dira
ugarienak, eta harri-lubete-
tan, itsaslabarretan eta beste
hainbat tokitan ikus daitezke,
harkaitz eta harritzarrak
estaltzen dituztela. Luzaro
egoten da uretatik kanpo,
zipriztin guneetan, itsasbehe-
ra denean. Ziklo biologikoa
gainerako dekapodoen tanke-
rakoa du, eta maiatzetik
abuztura ugaltzen da. Arrain
hilez, sarraskiz eta kostako
arroketan hazten diren algez
elikatzen da batik bat.

ZAPATARI BERDEA

(HEMIGRAPSUS PENICILLATUS)

txura biribileko karramarroa
da eta maskorra luze baino
zabalagoa du, 18 x 22 cm-koa.
Aurreko ertzean ez du kasik
lobulurik.  Espezie honen
bereizgarrietako bat da, hain
zuzen, lehen hanka pareko
propodio eta karpopodioaren
artean duen zurda belusatu
mototsa. Oliba-berde kolorea
du. Otsaila eta urria artean
ugaltzen da. Mediterraneoko
espeziea da berez. Gure kos-
taldean Pachygrapsus Marmo-
ratus-aren habitatean bizi ohi
da, eta sarritan bere bizilekutik
botatzen du.

LUZERA-ZABALERA: 18-22 MM.

EUSKAL HERRIKO

XANTOA

(XANTO PORESSA)

Gainontzeko Xanto espezieko-
ak bezalaxe, Xanto Poressa
arre kolorekoa da eta 3 edo 4 cm
zabaleko zefalotoraxa du. Gor-
putza beste xantoen antzekoa du.
Oskolaren ertza X. Incisus eta X.
Pilipes espezien tartekoa da.
Lehenak dituen kurbarik ez du,
ezta bigarrenak bezalako arantza-
rik ere, tarteko zerbait baizik. Era
berean, hanketan ilerik ez badu
ere, ez du horren faltarik daktilo-
podioetan eta propodioetan
(hauetan gutxiago). ltsas bazte-
rreko harri azpietan bizi da.
Maiatzean eta irailean obulatzen
du.

X. PORESSA

XANTO ARRUNTA

(XANTO INCISUS)

Xgntoa kolore arre argikoa
a. Zefalotoraxak zaba-
leran 3 edo 4 zentimetro
neurtzen du. Bere gorputza,
berriz, obalatua da, eta
zabaldu egiten da alboetara.
Oso hagin gogorrak ditu,
beltz kolore nabarmenekoak.
Sakonera gutxiko uretan
ugari dira, betiere itsaso
hondo harritsua baldin bada.
Argia ez du gogoko eta argi-
tik ihes egiteko hondoko
harrietan babesten da.
Horrexegatik da garrantzi-
tsua itsaso hondoa harritsua
izatea. Arrazoi horrengatik
0so gutxitan izaten da ikus-
gai, eta ikusteko harriak altxa
behar dira. Beste xantoekin
alderatuz, ez du ilerik, daktilo-
podioetan salbu, eta horrek
egiten du desberdin. Bes-
talde, oskolaren alboetako
ertzek arku ahurren segida
osatzen dute. Martxotik apiri-
lera bitarteko aldian du obu-
lazio garaia.

X. PORESSA

LUZERA-ZABALERA: 26-39 MM.

X. INCISUS X. PILIPES

XANTO ILLEDUNA

(XANTO PILIPES)

Aurreko espeziearen
antzeko ezaugarti
morfologikoak ditu krusta-
zeo honek. Dena den,
badu bereizgarri bat, han-
kak eta ertzak ilez josita
baititu, haginak izan ezik.
Beste ezberdintasun bat,
bere oskolaren alboetan
dituen arantzak dira.
Kolore arrea du, horixka
antzekoa. Apiriletik abuz-
tura bitarte ugaltzen da.
Gainerakoan, bere ohitura
eta elikagaiari dagokie-
nez, aurreko espeziearen
antzeko ezaugarriak ditu.

20-29 MM.

LUZERA-ZABALERA:

TXANGARRA

(ERIPHIA VERRUCOSA)

ehienez 10 zentimetro-

koa da animalia hau.
Gorputza biribildua eta gogo-
rra du. Hagin pare indartsua
du, eta bai oskolean eta bai
hanketan ile latza du. Oro
har, kostalde harritsuetan bizi
da, eta berehala ezkutatzen
da gogaitaraziz gero. Gaine-
rako dekapodoen antzera,
arrautzak eklosionatuta larba
sortzen da, eta gero hondoan
finkatzen da. Bertan gerta-
tzen zaizkio mudak aldian
behin. Maiatzetik abuztura
bitarte ugaltzen da. Borro-
karako jarrera du, eta batik
bat arrain hil, krustazeo txiki
eta antzeko elikagaiak janez
bizi da.

LUZERA-ZABALERA
52-57 MM.

EUSKAL HERRIKO

TXANGARRA
TXIKIA

(PILUMNUS HIRTELLUS)

MUSKULLUEN KARRAMARROA

(PINNOTERES PISUM)

.....

arramarro txikia da, 20

mm-koa. Eriphia Verru-
cosa-ren antza handia du,
baina tamaina txikian, eta
askotan azken espezie
honen kumea bailitzan har-
tzen da. Aurrealdea bi lobu-
lotan banatzen dio ildo
batek, eta bi lobuluok fin-fin
zerratuta dauzka. Puntadun
pikorrez estalitako bi hagin
sendo ditu. Aurrealdea eta
hanken aurreko alboak zur-
daz estalita dauzka. Kolore
arre ilun gorrixka du, baina
tonu purpurak ere izan di-
EH 143 7. tzake. Haginen atzealdea
laranja  kolorekoa da.
Harkaitzetan eta 20 metro
arteko sakoneran oso ohi-
koa da. Martxoa eta iraila
artean ugaltzen da.

EUSKAL HERRIKO
EUSKAL HERRIKO

HILIK, BERE HAGINEKIN
LUZERA-ZABALERA: 10-11 MM.

txura biribila duen krustazeo

txikia da, eta ostra eta mus-
kuilu barruan bizi da. Bere zefa-
lotoraxa ozta-ozta iristen da
zentimetro batera. Aszidia eta
itsaso belakien barruan ere
egoten da. Apiriletik maiatzera
arte ugaltzen da.

KARRAMARRO
ARRUNTA

(CARCINUS MAENAS)

efalotorax trapezoidala

du, luzeraz 7 zentime-
tro eta zabaleraz 4 zenti-
metro neurtzen duena.
Saihets eta aurrealdea
horzdunak ditu. Berde
mota desberdinak nabari
zaizkio bere gorputzean.
Sabelaldea, esaterako,
berde argia du. Edozein
gunetan bizi da, baina
betiere kostatik hurbil.
ltsasbehera denean, luza-
ro iraun dezake uretatik
kanpo. Bere ziklo biologi-
koari dagokionez, orain
arte deskribatutakoen an-
tzekoa da, eta 2 zentime-
troko luzerara iristen dene-
an lortzen du sexu-heldu-
tasuna. Hortik aurrera 12
muda ditu gutxi gorabehe-
ra, eta muda-kopuru hori
betetakoan bukatzen zaio
hazte-prozesua ere. Urta-
rriletik martxora bitarteko
epealdian ugaltzen da.
Espezie ugaria da eta kaio,
arratoi, arrain bentoniko
eta gizakiaren harrapakin
dira. Itsasgora denean
mugitzen dira gehien,
orduan egoten dira bizien
eta. Arrainez, sarraskiz eta
beste krustazeo batzuez
elikatzen dira, eta kaniba-
lismora ere jotzen dute.

LUZERA-ZABALERA: 55-73 MM.

PATXELA

(LIOCARCINUS DEPURATOR)

ekoraren eta gainerako

liokarzinidoen antzeko
egitura morfologikoa du.
Oso hortz zorrotzak ditu,
espazio sakonaren bidez
bananduta, eta bere fami-
liako beste espezieetatik
ezaugarri horiek ezberdin-
tzen dute. Bestalde, badu
beste ezaugarri nabarmen
bat ere. Haginaren karpo-
dioaren atzealdean dagoen
kanpo-angeluak arantza
luze bat du, asko irteten
dena, eta zorrotza. Bos-
garren hanka parearen
propodioa hazia du. Gutxi
gorabehera, 4x5 zentime-
troko neurria du. Urte guz-
tian ugaltzen da. 300
metroko sakonerara arte
patxela asko ikus ditzake-
gu, betiere itsaso hondo
lohitsuetan.

LUZERA-ZABALERA: 40-52 MM.

LIOCARCINUS DEPURATOR

EUSKAL HERRIKO

TXAMARRA

(LIOCARCINUS PUBER)

skolak gehienez ere 7 zenti-

metro neurtzen du. Kolore
nabarreko iletxo oso motzez esta-
lita du gorputza. Hanketako artiku-
lazioak eta enborra gorriak ditu,
baita begietako pedunkulua ere.
Azken hanka parea laua du, eta
horrexek bereizten du besteetatik.
Gainera, azken hanka pare hau
baliatzen du igeri egiteko.
Otsailetik azarora bitartean ugal-
tzen da. Itsasertzeko hondo harri-
tsu eta hondartsuetan bizi da, eta
molusku, arrain txiki eta hondar
organikoen bidez elikatzen da.
Karramarro arruntaren antzeko
ohiturak eta biologia ditu, eta oso
preziatua da bere haragia.

LUZERA-ZABALERA: 64-84 MM.

PATXELA
ARRUNTA

(POLYBIUS HENSLOWI)

Karramarro honen neurria
gehienez ere 4x5 zenti-
metrokoa da. Bere oskola
nahiko biribildua eta laua da.
Aurrealdean hiru tontor biribil-
du ditu, eta alde banatan,
berriz, asko ateratzen ez
diren 5 hortz; oinarrian zaba-
lak eta barruko alderantz kur-
batuak. Kolore arre gorrixka
du. Errunaldia maiatzetik urri-
ra bitarteko aldian izaten du.
Oso karramarro mota arrunta
da eta beti bi uren artean ibili
ohi da.

LUZERA-ZABALERA: 40-48 MM.

POLYBIUS HENSLOWI LIOCARCINUS DEPURATOR

GORBEIAKO NATUR PARKEKO

Eus Hrooper

HONDARTZAKO
KARRAMARROA

(PORTUNUS LATIPES)

ondartzako karramarroa,

karramarro zulatzaile eta
hondarreko karramarro izenez
ere ezaguna. Krustazeo txikia da,
eta bere zefalotoraxak gehienez
ere 3 zentimetro neurtzen du.
Harea kolorea du, eta, hori dela
medio, oso zaila da hondarretan
bereizten. Harea fineko hondar-
tzetan bizi da, eta horietan
babesten da, hondar azpian
ezkutatuz. Bere paleta itxurako
azken hanka parearen laguntzaz,
aise ezkutatzen da, oso azkar.
Sakonera gutxiko gune hondar-
tsuetan bizi da, itsasertzetik
gertu, eta gehienetan uretatik
kanpo egoten da, hondar busti-
tan. Urtarrilean, ekainean eta
uztailean ugaltzen da.

LUZERA-ZABALERA:
24-23 MM.

TXANGURROA

(MAJA SQUINADO)

Oskolak gehienez ere 18
zentimetro neurtzen du,
eta, arantzaz erabat josia due-
nez, oso erraz identifika daite-
ke. Gorrixka da, eta arrosa kolo-
reko orban arreak eta horixkak
ditu. Behealdea argiagoa du.
Oro har, kostatik hurbil bizi da,
alga asko izaten den itsaso
hondo hondartsuetan; nahiz eta
itsaso hondo harritsuetan aurki-
tzea ere ez den arraroa.
Dekapodo hauek talde handitan
bildu ohi dira estalaldirako. Aro
hau emeen mudaren ondoren
gertatzen da, apiriletik abuztura
bitartean. Gutxi gorabehera urte
erdia pasatu arte ez dute arrau-
tzarik jartzen. Gainerako deka-
podoen kasuan bezalaxe,
arrautza hauek ere 9 hilabete
behar izaten dute eklosionatze-
ko. ltsas izar, ornogabe eta
sarraskiz elikatzen dira

| LUZERA-ZABALERA: 200-180 MM.

EUSKAL HERRIKO

TXANGURRO
TXIKIA

(MAJA CRISPATA)

Maskorra gehienez 10
cm-ko luzerakoa iza-
ten du. Gorputzak (Maja
Squinado-aren oso antze-
koa) oso erraz identifika-
tzea ahalbidetzen du, mas-
korra oso laua duelako, eta
normalean, algaz eta beste
filamentuz estalita egoten
baita ezkutatzeko. Gainera,
errostroa bi zatitan bana-
tzen dio arantza batek,
argazkian ikus daitekeen
moduan. Kolore gorrixka
du eta hanketan orban
arrosa-arreak. Kostaldetik
gertu bizi da, baina beti
harkaitz artean. Arraultzak
apirila eta iraila artean erru-
ten ditu. Ornogabez eta
sarraskiz elikatzen da.

M CRISPATA

LUZERA-ZABALERA:
50-30 MM.

ARANTZA
LUZEKO PISA

(PISA TETRAODOM)

Krustazeo honek erronboide itxu-
rako oskola du, gehienez ere 6
zentimetrokoa. Errostroa bi arantza
luzek osatzen dute, kanpoalderantz
bitan banatuta. Kanpoko arantza
orbitalak ere luzeak ditu. Hanka
motz, gogor eta oso iletsuak ditu.
Hesteetako gunean arantza ez iza-
teak bereizten du Pisa Armata espe-
zietik, eta baita begien aurrera eta
atzean, oskolaren alde bakoitzean
o0so garatuak diren bi arantza izate-
agatik ere. Apiriletik maiatzera bitar-
tean ugaltzen da. Itsaso hondoan
bizi da, 50 bat metroko sakoneran.

LUZERA: 60 MM.

EUSKAL HERRIKO

ARANTZA

MOTZAKO
PISA

(Pisa armata)

efalotorax triangeluarra duen

krustazeoa, 6 zentimetrotik 7
zentimetrora arteko luzerakoa.
Errostroa adarkatua du, oso luzea
eta argala, eta puntak elkarrengan-
dik urrundu egiten dira. Gorputzaren
aurrealdean arantzak ditu, baina ez
dira oso =zorrotzak. Atzealdean,
berriz, hiru arantza ditu, eta ezauga-
rri honexek desberdintzen du beste
espezieetatik. Arrea edo gorrixka da.
Itsas hondo lohitsu eta hondartsue-
tan bizi da, eta 50 metroko sakone-
ran arrunta da. Dena dela, aurkitu
izan dira 150 metroko sakoneran
ere. Emeek martxotik azarora bitar-
teko aldian erruten dituzte arrautzak.

ARMIARMA
SUDUR MOTZA

(INACHUS DORSETTENSIS)

ndoren deskribatzen diren

krustazeoen gisara, honek
tankera berezia du: oso hanka
luze eta meheak, lehorreko
armiarmen antzera. Hanka luze
horiei esker, harkaitzetan gora
eta gorgonidoen gainean ibiltzen
da, sakonera txikiko itsas bazte-
rretan.
Zefalotoraxaren luzera nekez
iristen da 2 cm-ra. Errostro luzea
du, baina makropodioek baino
motzagoa. Espezie honen aran-
tza postorbitarioa ondo marka-
tua dago (bere ezaugarrietako
bat da). Kolore arre aldakorra du
eta mota guztietako itsas hondo-
etan bizi da, batez ere alga asko
dagoen tokietan. Oso ugaria da
eta 500 m-ko sakonerara hel
daiteke. Emeek urte osoan erru-
ten dituzte arrautzak.

LUZERA-ZABALERA: 21-10 MM.

INACHUS DORSETTENSIS MACROPODIA DEFLEXA

EUSKAL HERRIKO

ARMIARMA —~ g PATXELA HANKA LUZEA §
N _ 7~ (BATHYNECTES LONGIPES) _
3 - < - .
. SUDUR e
<< . 5 “ X
S LUZEA ; amaina txikiko #’ L g
ez (MACROPODIA ROSTRATA) 1 karramarroa da ' &
§ eta bere oskolak “1 o g
g 2x3,5  zentimetro ; . b
I~ neurtzen du. Gor- (4
§ putzarekin aldera- =
tuz, hanka luzeak §
eta finak ditu, nahiz 1y ,
eta ezin den armiar-
ma batekin konpara- el i,
tu. Bosgarren hanka "
parearen propodioa
eta  daktilopodioa
lauak eta luzeak
LUZERA-ZABALERA: 20-12 MM. dira. Aurrealdean ¥ .
N (bekokian) 4 gingil
T~y 7z ditu eta oskolaren Vi
txura bitxia du krustazeo T
honek. Hanka luze-luzeak Bl
eta argalak ditu, lehorreko 52
araknidoek bezalaxe, eta N
horien bidez ibiltzen da
inon diren horma arroka- e
44 tsuenetan barna gora eta
EH behera, betiere itsas gune- ‘i*‘:
168z etan eta sakonera gutxian. . e R e
Zefalotoraxaren neurria ez TN o S EH 143 2.
da 3 zentimetrora iristen, AR B AGE U4 SR LA s
eta bere errostroa luzea E - J%aﬁé;"*ﬁ%'g ~
eta puntaduna da. Hankak, - SEINAT e ,_-,.;._‘_"
oro har, ez ditu algaz josita, ' : o
beste itsas armiarma ba- ST el i
tzuen kasuan hala bada !
ere. Harrapakin txikiez eli-
katzen da, eta haiek eraso 5. PEREIOPODO
azkarra eginez harrapa-
tzen ditu. 70 metrora arteko ;
sakoneran asko aurki di- M. DEFLEXA M.ROSTRATA
tzakegu. Urte guztian jar
ditzakete arrautzak emeek. e

aldameneko ertzak 5 hortz ditu, nahi-
ko nabarmenak. Kolore nabar gorrix-
ka du, orban eta zerrenda ilunagore-
kin. Ugalketa garaia, berriz, abuztua
du. Ez da oso erraz atzematen, eta
kostatik urrun bizi da, 20 metrotik 90
metrora arteko sakonera duten itsaso
hondo hondartsuetan.

ARMIARMA
KONKORDUNA

(MACROPODIA DEFLEXA)

Aurreko espeziearen
antza du. Hanka luze
eta meharrak ditu hondo
txikia duten kostaldeetako
harkaitzetan gora eta
behera ibiltzeko. 5. perio-
podoa barrurantz borobil-
dutako daktilopodio batez
amaitzen zaio, eta ezau-
garri honek Macropodia
Rostrata-rengandik .
bereizteko balio du. Bere
zefalotorax-a 29 mm
ingurukoa da eta zati
hepatiko eta brankialaren
artean bi arantza ikusga-
rri dauzka. Hankak eta
maskorra algaz estalita
daude, eta honen ondo-
rioz, beste itsas armiarma
batzuk bezala ez dira
nabaritzen. Harrapakin
txikiak jaten ditu. 50
metroko sakontasunean
ohikoa da eta emeek
arrautzak urte osoan
zehar jartzen dituzte.

M. DEFLEXA

5. PEREIOPODO

M.ROSTRATA

ARMIARMA
ERAZTUNEZTUTA

(HERBSTIA CONDYLIATA)

K;ustazeo honek 5
entimetro neurtzen
du gehienez, eta tuberku-
luz josia izaten du oskola.
Antenetako giltzarte ba-
salaren ertzean arantza
zorrotza du eta horixe du
ezaugarri bereizle. Osko-
lean bertan beste arantza
batzuk ere baditu. De-
zente garatutako kelipe-
doak ditu eta gorrixka da.
Emeak apiriletik irailera
bitarteko epean erruten
ditu arrautzak. 50 metro-
ko sakonerara arte de-
zente aurki ditzakegu.

M. SQUINADO

LUZERA-ZABALERA: 47-38 MM.

M. CRISPATA

EUSKAL HERRIKO

IBAIAKO IZKIRA

(ATYAEPHYRA DESMARESTII)

spezie txikia da,

25 mm baino
gehiago ez du
neurtzen. Medite-
rraneoko ur gezeta-
ko beste espezie-
engandik errostro
gaineko  hortzak
pereionaren gaine-
an hazten direlako
bereizten da. Beste
espezieetan albo
orbitarioaren aurre-
tik hazten baitira.
Kolore zuri erdi gar-
dena du, baina ba-

e

ZEFALOTORAX

GORPUTZ GARDENA

tzuk ilunagoak izan daitezke. Ingurune lasaietan bizi da,
urmael txikietan, landarediaren artean ezkutatuta.
Apirila eta abuztua artean ugaltzen da. Nahiko arrunta
den arren, txikia denez, bera behatzea zaila da oso,
bere bizilekua zehazki ezagutu ezean.

BERTOKO KARRAMARROA

(AUSTROPOTAMOBIUS PALLIPES)

A;rek gehienez ere 16
entimetro neurtzen

dute eta emeek, berriz, 12
zentimetro. Bestalde, 15
urteko bizia dute gehiene-
ra ere. Sakonera gutxiko
ibaietan eta behar bezala
oxigenatutako putzu edo
urmaeletan bizi da. Horma
bertikalak dituzten erreka
bazterrak ditu gogoko, eta
zulo sakonak egiten ditu
horietan. Gauean ibiltzen
da, eta denetik jaten du:
intsektuak, batez ere,
barraskiloak, sarraskia,
etab. Irailetik azarora bitar-
tean izaten da estalaldia,
eta emeak 3 asteren
buruan jartzen ditu 2 mili-
metrotik 3 milimetrora arte-
ko luzera duten arrautzak.
Isatsaren luzakinetan ge-
ratzen dira arrautzak itsa-
tsita. 50 eta 350 arteko
arrautza-kopurua. Larbak
jaiotakoan, 8 milimetroko-
ak gutxi gorabehera, ama-
rekin egoten dira 10 edo
15 egunetan. 1987. urtean
ezagutzera eman zen “afa-
nomikosia’ren erruz, ia
erabat desagertu zen
espezie hau. Isolatutako
arroetan geratu ziren
banaka batzuk. 2000.
urtez geroztik sartzen ari
dira lehen bizi ziren erre-
ketan.

LUZERA: 12 CM.

P. LENIUSCULUS

EUSKAL HERRIKO

KARRAMARRO

GORRIA

(PROCAMBARUS CLARKII)

ehienez ere 12 zenti-

metro neurtzen du.
Leku ireki eta landaredia
aberatseko gune Iohitsue-
tan bizi da. Ez du lurrean
zulorik egiten eta egunez
ezkutatzeko joerarik ez du.
Landare zatiz eta barraskilo
txikiz elikatzen da, beste
zenbait elikagairen artean.
Errunaldia irailean izaten
du, eta betiere 10 graduko
tenperatura gainditzen ez
dela. Arrak esperma-poltsa
bat uzten dio emeari, eta,
apiriletik maiatzera bitarte-
an arrautzak erruten ditu
emeak. Arrautza kopurua
200 eta 400 artekoa da. 5
astetik 8 astera arteko
epean jaiotzen dira 4 mili-
metroko luzera duten lar-
bak. Amaren babesean
egoten dira lehen bi mudak
gertatu arte. Helduek 3
muda izaten dituzte urtean.
Emeek urtero jartzen dituz-
te arrautzak. Oskolaren
itxurari dagokionez, ardo
gorri koloreko orbanak ditu
han eta hemen, eta hankak
ere gorri kolorekoak ditu.
AEBetako Lousianatik
datoz, eta, ur kutsatuetan
bizi daitezkeenez, nahi
baino gehiago ugaldu dira
motako honetako krustaze-
oak.

LUZERA: 12 CM.

A. PALLIPES P. LENIUSCULUS

SEINALEDUN KARRAMARROA

(PACIFASTACUS LENIUSCULUS)

baiko karramarroaren

antzeko forma du,
nahiz eta itxura gogorra-
goa duen. Oso hagin
handiak ditu eta kelen
artikulazio gunean orban
zuri bat du. Hortik dator-
kie bere izena. Gor-
putza, bestela, arre argi
kolorekoa du. Hanken
puntak gorrixkak ditu.
Kaliforniatik dator,
AEBetatik. Hemengo ka-
rramarroarekin alderatuz
gero, antzeko joerak eta
biologia ditu. Orain dela
gutxi sartu da Euskal
Herrian, afanomikosia
dela eta, karramarrorik
gabe geratu ziren tokie-
tan. Izan ere, karramarro
mota honek gaixotasun
hori ez baitu pairatzen.

LUZERA: 12 CM.

=

